
Malgöndərən (podratçı) tərəfindən kotirovka sorğusunda iştiraka dair təlimat 

  

Malgöndərən təşkilatın Portalda müəyyən edilmiş müvafiq əməkdaşı Asan Login 

vasitəsilə Portala daxil olub “Malgöndərən (podratçı)” rolunu seçərək İdarəetmə 

panelindən və yaxud Müsabiqə axtarışı bölməsindən iştirak etmək istədiyi davam edən 

kotirovka sorğusunu seçir.  

 

 

Açılmış səhifədə istifadəçi Təşkilatın adı, Müsabiqənin adı, Satınalma metodu, 

Müsabiqənin başlama tarixi və vaxtı, Təkliflərin son təqdim olunma tarixi və vaxtını görür. 

Maraq göstərilən müsabiqəyə sıxmaqla daxil olmaq mümkündür. Həmin səhifədə iştirak 

etmək üçün “Şərtləri qəbul edirəm” düyməsini sıxmaqla kotirovka sorğusunda iştiraka 

maraq bəyan edilir.  

Şərtləri qəbul etdikdən sonra müsabiqənin məlumatları aktivləşir və oxa sıxmaqla daxil 

olmaq olur. Həmin səhifədə Qiymət kotirovkalarının təqdim edilməsinin son tarixinə diqqət 

yetirməyiniz məqsədəuyğundur. 

 

  

Daxil olduqdan sonra ümumi məlumatlar əks olunur. 

 

 

Kotirovka sorğusunda iştirak etmək üçün istifadəçi “İştirakı qəbul et” düyməsini sıxaraq  

iştirak haqqını ödəməlidir. 

Malgöndərən (podratçı) kotirovka sorğusunun şərtlər toplusunu əldə etmək və 

müsabiqədə iştirak etmək üçün iştirak haqqını ödəməlidir. Ödəniş edilmədiyi halda 

Portalda müvafiq hissə aktivləşməyəcək. 

 

 

Kotirovka sorğusununun iştirak haqqı ödənişini etmək üçün “ASAN ödəniş” sistemi 

vasitəsilə ödəyin düyməsi sıxılır. Açılan yeni pəncərədə müvafiq məlumatlar doldurularaq 

ödəniş həyata keçirilir. 

Ödəniş uğurla həyata keçirildikdən sonra ödəniş qəbzi sənədinə keçid (link) avtomatik 

olaraq inteqrasiya vasitəsilə Portala daxil ediləcəkdir. Bu keçid vasitəsilə istənilən 

zaman qəbzə baxmaq mümkündür. Həmin qəbz eyni zamanda avtomatik olaraq 

satınalan təşkilata da təqdim edilir. Ödəniş linki Portalda əks olunduğu anda, 

müsabiqənin şərtlər toplusunu yükləmək və ya baxmaq, həmçinin kotirovkada iştirak 

etmək üçün təklifləri göndərmək mümkün olacaqdır. 

 

Qeyd: Asan Ödəniş sistemindən istifadə edərək ödənişlərin həyata keçirilməsi ilə bağlı 

məlumatlar "Asan ödəniş" sistemi/Malgöndərən təşkilat üzrə” təlimatda geyd 

olunmuşdur. 

 

“Təklifin formalaşdırılması” düyməsini sıxdıqdan sonra doldurulması tələb olunan xanalar 

açılır. 

Təklifin formalaşdırılması zamanı növbəti məsələlər nəzərə alınmalıdır: 

• Qiymət kotirovkasının təsviri ‐ Satınalma predmeti üzrə cədvəldə hesablanmış qiymət 

formalaşır və avtomatik olaraq əks olunur. Bu bölmədən düzəliş etmək mümkün 

deyildir və düzəliş üçün iş həcmləri cədvəlində təkliflərə baxmaq tələb olunur.  

• Qiymət kotirovkasının qüvvədə olma müddəti mütləq daxil edilməlidir. 

• Satınalan təşkilat tərəfindən aktivləşdirildiyi halda satınalma müqaviləsinin yerinə 

yetirilməsinin təminatı əks olunacaqdır. Satınalan təşkilat tərəfindən müəyyən edilən 

şərtlərin cavablandırılması tələb olunur. 

 

  

İstifadəçi Qiymət kotirovkasının qüvvədə olma müddəti xanalasında 30‐dan aşağı rəqəm 

müəyyən etmək istədikdə «ən azı 30 bank günü olmalıdır» məlumatı çıxır. İstifadəçi 30 

gündən az müddət müəyyən edə bilməz. 

Satınalma predmeti üzrə cədvələ müvafiq qiymət təklifi daxil edilməlidir. Qiymət xanası 

ilə yanaşı hər hansı sənədi həmin xanaya əlavə etmək və ya maddə ilə bağlı rəy yazıla 

bilər. ƏDV xanası şamil edilmədiyi halda söndürülə bilər.  

Cədvəl tam doldurulduqca ümumi qiymət, cəmi hesablanmış ƏDV və təklifin yekun 

qiyməti avtomatik hesablanaraq əks olunur. 

 

  

“Tələb olunan sənədlər” xanası sıxıldıqda, iddiaçının müəyyən etdiyi meyarlara cavab 

vermək üçün sənəd və cavabların əlavə edilməsi üçün bölmə açılır. Həmin bölmənin sol 

tərəfindəki cədvəldə satınalan təşkilatın müəyyən etdiyi meyarlar və onun 

qiymətləndirilməsinə dair qeydlər və əlaqəli sənədlər görünür. Sağ tərəfdə isə podratçı 

təşkilatın cavablarını əlavə etmək üçün cavab xanası mövcuddur. Həmin xanaya şərh 

əlavə etmək mütləqdir. Daha sonra həmin xananın qarşısında olan “Yüklə” düyməsinə 

sıxaraq, sənədlərinizi əlavə edirsiniz. 

Kotirovka sorğusunda iştirak etmək üçün tələb olunan bütün hissələr doldurulduqdan 

sonra təklifinizi yoxlamağı unutmayın. Təklifinizin kotirovka sorğusu şərtlərinə tam 

cavab veridiyinə əmin olduqdan sonra göndər düyməsini sıxaraq təklifinizi elektron 

formada təqdim edə bilərsiniz. Bu zaman uğurla göndərilmə haqqında xəbərdarlıq 

nişanı çıxacaqdır. Habelə təqdim edilmə tarixi və saatını görə bilərsiniz. 

Qiymət kotirovkasının son təqdim edilmə tarixinədək təkliflər dəyişdirilərək yenidən 

təqdim edilə bilər. 

 

Qeyd: Satınalan təşkilat sizin tərəfinizdən təklif daxil olduğunu görsə də, qiymət 

kotirovkası yalnız təkliflər açıldıqdan sonra görüləcəkdir. 

 

 

  

 


